
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Сиктса олан пунктъясын уджалысь уджсикасын вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь»  Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Сиктса олан пунктъясын уджалысь уджсикасын вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь» Коми Республикаса Веськӧдлан котырлӧн 2012 во урасьӧм тӧлысь 14 лунся 45   №-а шуӧмӧ вежсьӧмъяс содтӧд серти. 
2. Урчитны, мый тайӧ шуӧмлӧн вынсялан лунсянь Коми Республикаса йӧзлысь дзоньвидзалун видзан канму учреждениеясса медицина уджалысьяслӧн кӧсйысьӧмъяс, кутшӧмъяс артмисны 2013-2014 воясын босьтӧм ӧтчыдысь компенсация мынтӧмкӧд йитӧдын кольӧны тырвыйӧ вынаӧн.

3. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын да паськалӧ 2015 вося тӧвшӧр тӧлысь 1 лунсянь артмӧм инӧд йитӧдъяс вылӧ. 

Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар 

2015 вося моз тӧлысь 19 лун

368 №
Коми Республикаса Веськӧдлан котырлӧн

2015 во моз тӧлысь 19 лунся 368 №-а шуӧм дорӧ

СОДТӦД

 «Сиктса олан пунктъясын уджалысь уджсикасын вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь» Коми Республикаса Веськӧдлан котырлӧн 2012 во урасьӧм тӧлысь 14 лунся 45 
№-а шуӧмӧ пыртӧм
ВЕЖСЬӦМЪЯС
«Сиктса олан пунктъясын уджалысь уджсикасын вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь» Коми Республикаса Веськӧдлан котырлӧн 2012 во урасьӧм тӧлысь 14 лунся 45   №-а шуӧмын: 
1. Нимас «вылыс тшупӧда уджсикасын» кывъяс вежны «вылыс тшупӧда» кывъясӧн.

2. 1 пунктса 2 пунктув гижны тадзи:

«2) Вылыс тшупӧда тӧдӧмлунъяса медицина уджалысьяслы, кодъяс воисны (вуджисны) 2013-2015 воясын удж вылӧ сиктса олан пунктъясӧ, 2013-2015 воясын ӧтчыдысь компенсация мынтӧм йылысь положение 2 №-а содтӧд серти;».

3. 3 пункт гижны тадзи:


«3. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ йӧзлысь дзоньвидзалун видзан юкӧнын.».

4. Уджсикасын вылыс тшупӧда тӧдӧмлунъяса медицина уджалысьяслы, кодъяс воисны (вуджисны) 2013-2014 воясын удж вылӧ сиктса олан пунктъясӧ, 2013-2014 воясын ӧтчыдысь компенсация мынтӧм йылысь положениеын, мый вынсьӧдӧма шуӧмӧн (2 №-а содтӧд): 

1) нимсӧ гижны тадзи:

«Вылыс тшупӧда тӧдӧмлунъяса медицина уджалысьяслы, кодъяс воисны (вуджисны) 2013-2015 воясын удж вылӧ сиктса олан пунктъясӧ, 2013-2015 воясын ӧтчыдысь компенсация мынтӧм йылысь положение»;

2) 1 пунктса медводдза абзац гижны тадзи:

«1. Ӧти миллион шайт мында ӧтчыдысь мынтан компенсация (водзӧ – мынтӧм) сетсьӧ Коми Республикаса йӧзлысь дзоньвидзалун видзан канму учреждениеясса вылыс тшупӧда тӧдӧмлунъяса медицина уджалысьяслы 35 арӧсӧдз, кодъяс 2013-2014 воясын воисны уджавны сиктса олан пунктъясӧ либӧ рабочӧй посёлокъясӧ вылыс тшупӧда велӧдан организацияяс помалӧм бӧрын либӧ вуджисны урчитӧм кадколастӧ уджавны сиктса олан пунктӧ либӧ рабочӧй посёлокӧ мӧд олан пунктысь; 2015 воын мынтӧм сетсьӧ Коми Республикаса йӧзлысь дзоньвидзалун видзан учреждениеясса вылыс тшупӧда тӧдӧмлунъяса медицина уджалысьяслы 45 арӧсӧдз, кодъяс 2015 воын воисны уджавны сиктса олан пунктӧ либӧ рабочӧй посёлокӧ либӧ вуджисны урчитӧм кадколастӧ уджавны сиктса олан пунктӧ либӧ рабочӧй посёлокӧ мӧд олан пунктысь (водзӧ – медицина уджалысь).»; 

3) 2 пунктын «2013-2014 воясын» кывъяс вежны «2013-2015 воясын» кывъясӧн;

4) 3 пунктын:

а) медводдза абзацын: 

«2013-2014 воясын» кывъяс вежны «2013-2015 воясын» кывъясӧн;

«2014 вося вӧльгым тӧлысь 1 лунысь оз сёрджык» кывъяс бӧрын содтыны «, 2015 вося вӧльгым тӧлысь 1 лунысь оз сёрджык» кывъяс;

б) витӧд абзацын «уджсикасын» кыв киритны;

в) дас квайтӧд абзацын «вылыс тшупӧда (шӧр тшупӧда)» кывъяс вежны «вылыс тшупӧда» кывъясӧн; 

5) 8 пунктса нёльӧд абзац гижны тадзи:

«Министерствоӧ медицина уджалысьӧн кырымалӧм сёрнитчӧм бергӧдан лунсянь 3 уджалан лун чӧжӧн сёрнитчӧмыс кырымавсьӧ Министерствоӧн да бергӧдсьӧ медицина уджалысьлы пошта пыр заказнӧя ыстӧмӧн, Министерствоӧн сёрнитчӧм кырымалан лунсянь 5 уджалан лун чӧжӧн Министерство ыстӧ сёрнитчӧмыслысь копиясӧ йӧзлысь дзоньвидзалун видзан учреждениеӧ.»;

6) 11 пунктса мӧд абзац гижны тадзи: 

«Медицина уджалыськӧд сёрнитчӧм кырымалан лунсянь дас вит уджалан лун чӧжӧн Министерство вынсьӧдӧ сьӧмкуд ассигнованиеяс, сьӧмкуд кӧсйысьӧмъяслысь лимитъяс да кассӧвӧй план йӧзлысь дзоньвидзалун видзан лӧсялана учреждениелы, кутшӧм збыльмӧдӧ Министерстволысь торъя морт водзын йӧзводзса кӧсйысьӧмъяс серти уджмогъяс, мый колӧ мынтыны сьӧмӧн. Медицинскӧя быть страхуйтан мутас фондлӧн   сьӧмкудйысь сьӧм босьтӧм бӧрын йӧзлысь дзоньвидзалун видзан учреждение могмӧдӧ Коми Республикаса республиканскӧй сьӧмкудйысь сьӧмкӧд ӧттшӧтш сійӧс вуджӧдӧмсӧ, мый урчитӧма «2015 во вылӧ да 2016 да 2017 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпасын индӧм могъяс вылӧ медицина уджалысьлӧн банкса тшӧт вылӧ сёрнитчӧмын индӧм кадколастӧ.»;

5. Шӧр тшупӧда тӧдӧмлунъяса медицина уджалысьяслы, кодъяс воисны (вуджисны) 2012 воын да сы бӧрын мунысь воясӧ удж вылӧ сиктса олан пунктъясӧ, ӧтчыдысь компенсация мынтӧм йылысь положениеын, мый вынсьӧдӧма шуӧмӧн (3 №-а содтӧд): 

1) 3 пунктса дас кӧкъямысӧд абзацын «вылыс тшупӧда (шӧр тшупӧда)» кывъяс вежны «шӧр тшупӧда» кывъясӧн;

2) 8 пунктын:

а) коймӧд абзац гижны тадзи:

«Йӧзлысь дзоньвидзалун видзан учреждениеса юрнуӧдысь сёрнитчӧм бала воан лунсянь 5 уджалан лун чӧжӧн котыртӧ медицина уджалысьясӧн,  йӧзлысь дзоньвидзалун видзан учреждениеӧн сёрнитчӧм кырымалӧмсӧ да бӧр ыстӧ кырымалӧм сёрнитчӧмсӧ Министерствоӧ.»;

б) нёльӧд абзац гижны тадзи:

«Министерствоӧ медицина уджалысьӧн, йӧзлысь дзоньвидзалун видзан учреждениеӧн медицина организацияӧн кырымалӧм сёрнитчӧм бергӧдан лунсянь 3 уджалан лун чӧжӧн сёрнитчӧмыс кырымавсьӧ Министерствоӧн да бергӧдсьӧ медицина уджалысьлы да йӧзлысь дзоньвидзалун видзан учреждениеӧ пошта пыр заказнӧя ыстӧмӧн.»;

3) 9 пунктса медводдза абзацын «Министерство» кыв бӧрын содтыны «, йӧзлысь дзоньвидзалун видзан учреждение» кывъяс;

4) 10 пункт гижны тадзи: 

«10. Медицина уджалыськӧд, йӧзлысь дзоньвидзалун видзан учреждениекӧд сёрнитчӧм кырымалан лунсянь дас вит уджалан лун чӧжӧн Министерство вынсьӧдӧ сьӧмкуд ассигнованиеяс, сьӧмкуд кӧсйысьӧмъяслысь лимитъяс да кассӧвӧй план йӧзлысь дзоньвидзалун видзан лӧсялана учреждениелы, кутшӧм збыльмӧдӧ Министерстволысь торъя морт водзын йӧзводзса кӧсйысьӧмъяс серти уджмогъяс, мый колӧ мынтыны сьӧмӧн. Йӧзлысь дзоньвидзалун видзан учреждение вуджӧдӧ мынтӧмсӧ медицина уджалысьлӧн банкса тшӧт вылӧ сёрнитчӧмӧн индӧм кадколастӧ. Медицина уджалысьлы мынтӧм вайӧмӧн йитчӧм рӧскод сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.»;

5) 11 пунктса мӧд абзац гижны тадзи: 

«Та дырйи медицина уджалысьлы быть колӧ бергӧдны мынтӧм юкӧнсӧ тайӧ Положениелӧн 9 пунктса «в» пунктув серти  удж йылысь сёрнитчӧм дугӧдан лунсянь 30 календарнӧй лун чӧжӧн Министерстволӧн лицевӧй тшӧт вылӧ мындасӧ вуджӧдӧмӧн, коді бергӧдӧ индӧм сьӧмсӧ Коми Республикаса республиканскӧй сьӧмкудйӧ.».

